
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԱՊՐԻԼԻ                   4-Ի N 334-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ                              ԿԱՏԱՐԵԼՈՒ ՄԱՍԻՆ

 
Համաձայն «Ճանապարհային երթևեկության անվտանգության ապահովման մասին» Հայաստանի Հանրապետության օրենքի 9-րդ հոդվածի «ե» կետի և  «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի՝ Հայաստանի Հանրապետության կառավարությունը որոշում է.
1. Հայաuտանի Հանրապետության կառավարության 2013 թվականի ապրիլի 4-ի  «Սիրիայի Արաբական Հանրապետության՝ ազգությամբ հայ քաղաքացիների վարորդական վկայականները փոխանակելու մասին» N 334-Ն որոշման մեջ կատարել հետևյալ փոփոխությունները և լրացումը՝

1)  որոշման վերնագրում «վարորդական վկայականները փոխանակելու» բառերը փոխարինել «վարորդական վկայականներ տրամադրելու» բառերով.

2) որոշման 1-ին կետում «պահանջներին չհամապատասխանող ազգային վարորդական վկայականները փոխանակել առանց որակավորման քննություններ հանձնելու և հատկացնել» բառերը փոխարինել «պահանջներին չհամապատասխանող ազգային վարորդական վկայականների հիման վրա առանց որակավորման քննություններ հանձնելու  հատկացնել» բառերով.

3) որոշման 2-րդ կետի 1-ին ենթակետում «վարորդական վկայականը փոխանակելու համար» բառերը փոխարինել «վարորդական վկայական ստանալու համար» բառերով.

4) որոշման 2-րդ կետի 1-ին ենթակետի «գ» պարբերությունը «փոխանակման ենթակա վարորդական վկայականը» բառերը փոխարինել «Սիրիայի Արաբական Հանրապետության ազգային վարորդական վկայականը» բառերով.

5) որոշումը 2-րդ ենթակետից հետո լրացնել  հետևյալ բովանդակությամբ 3-րդ  ենթակետով՝
«3) սույն որոշման 1-ին կետում նշված անձինք սույն որոշման 1-ին կետով սահմանված կարգով Հայաստանի Հանրապետության ազգային վարորդական վկայական կարող են ստանալ միայն մեկ անգամ»:

2. Մինչև սույն որոշման ուժի մեջ մտնելը քննական մարմին ներկայացված Սիրիայի Արաբական Հանրապետության ազգային վարորդական վկայականները ենթակա են վերադարձման՝ դիմումի հիման վրա:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և դրա գործողությունը տարածվում է մինչև 2015 թվականի դեկտեմբերի 31-ը ծագած հարաբերությունների վրա:





ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                   ՎԱՐՉԱՊԵՏ						Հ.ԱԲՐԱՀԱՄՅԱՆ













ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԱՊՐԻԼԻ 4-Ի N 334-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


	1. Ընթացիկ իրավիճակը և իրավական ակտի ընդունման անհրաժեշտությունը

	Հայաստանի Հանրապետության կառավարության 2013 թվականի ապրիլի 4-ի «Սիրիայի Արաբական Հանրապետության ազգությամբ հայ քաղաքացիների վարորդական վկայականները փոխանակելու մասին» Հայաստանի Հանրապետության կառավարության N 334-Ն որոշմամբ (այսուհետ՝ որոշում) հնարավորություն է տրվել Սիրիայի Արաբական Հանրապետության՝ ազգությամբ հայ քաղաքացիների` 1968 թվականի նոյեմբերի 8-ի «Ճանապարհային երթևեկության մասին» կոնվենցիայով և դրա հետագա փոփոխություններով ու լրացումներով վարորդական վկայականներին ներկայացվող պահանջներին չհամապատասխանող ազգային վարորդական վկայականները բացառության կարգով փոխանակել առանց որակավորման քննություններ հանձնելու և հատկացնել Հայաստանի Հանրապետության ազգային վարորդական վկայականներ՝ մեկ տարի ժամկետով՝ պայմանով, որ այդ ժամանակահատվածում այդ անձինք հանձնեն որակավորման քննություններ: Սակայն վերոնշյալ որոշմամբ չի կարգավորվել որակավորման քննություններ չհանձնելու, բացասական կամ դրական հանձնելու դեպքում Սիրիայի Արաբական Հանրապետության՝ ազգությամբ հայ քաղաքացիներին պատկանող վկայականների վերադարձելիության հարցը:Ներկայումս որոշ սիրիահայեր ցանկանում են ետ վերադառնալ Սիրիա և իրենց հետ վերցնել սիրիական վարորդական վկայականները, որոնք փոխանակվել են Հայաստանի Հանրապետության ազգային վարորդական վկայականներով: Նախագծի ընդունումը բխում է այդ հարցը կարգավորելու անհրաժեշտությունից:

	2. Առաջարկվող կարգավորման բնույթը

	Նախագծով առաջարկվում է Սիրիայի Արաբական Հանրապետության՝ ազգությամբ հայ քաղաքացիներին պատկանող վարորդական վկայականները ոչ թե փոխանակել, այլ դրանց հիման վրա բացառության կարգով տրամադրել Հայաստանի Հանրապետության ազգային վարորդական ժամանկավոր վկայական: Իսկ քննություն հանձնելու համար, ի թիվս այլ փաստաթղթերի ներկայացվում է Սիրիայի Արաբական Հանրապետության ազգային վարորդական վկայականը, ինչպես նաև դրա թարգմանությունը նոտարական վավերացմամբ: Սիրիայի Արաբական Հանրապետության ազգային վարորդական վկայականը քննական մարմնի կողմից չի պահվում և ետ է վերադարձվում:
Միաժամանակ նախագծում առաջարկվում է, որ Սիրիայի Արաբական Հանրապետության ազգությամբ հայ քաղաքացիները Հայաստանի Հանրապետության կառավարության 2013 թվականի ապրիլի 4-ի N 334-Ն որոշման 1-ին կետով սահմանված կարգով Հայաստանի Հանրապետության ազգային վարորդական վկայական կարող են ստանալ միայն մեկ անգամ;


	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

	     Նախագիծը մշակվել է Հայաստանի Հանրապետության սփյուռքի նախարարության աշխատակազմի կողմից՝ հաշվի առնելով մշտապես գործող նախարարական պետաիրավական կոմիտեի 2015 թվականի մայիսի 6-ի նիստի N 16.3/238533 արձանագրության 7-րդ կետի պահանջները:       

	4. Ակնկալվող արդյունքը

	    Նախագծի ընդունմամբ Սիրիայի Արաբական Հանրապետության ազգությամբ հայ քաղաքացիներին հնարավորություն է ընձեռնվում Հայաստանի Հանրապետության   ազգային վարորդական ժամանակավոր վկայականներ մեկ տարի ժամկետով, ինչպես նաև քննությունները դրական հանձնելու դեպքում Հայաստանի Հանրապետության   ազգային վարորդական վկայականներ ստանալ առանց Սիրիայի Արաբական Հանրապետության վարորդական վկայականները փոխանակելու կամ հանձնելու:



ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԱՊՐԻԼԻ 4-Ի N 334-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ ՄԱՍԻՆ

Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԱՊՐԻԼԻ 4-Ի N 334-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

